Zein kasutan ez dira emango laguntzak?


Inola ere ez dira emango bekak edo laguntzak hirugarren zikloa edo doktoregoa, espezializazio-ikasketak, karreraren amaierako lana edo proiektua eta lizentziaturako tesina eta unibertsitateetako berezko tituluak egiteko, ezta lehen hezkuntza, haur hezkuntza, derrigorrezko bigarren hezkuntzako lehen eta bigarren zikloa egiteko, lanbide-hastapenetarako programetarako eta Nafarroan desagertuta dauden irakaskuntza ertainetarako ere.


Ez da bekarik emango lanbide-heziketarako, batxilergorako edo maila ertaineko beste batzuetarako irakaskuntza kontzeptuan, titulartasun publikoko zentroen edo zentro pribatu itunduen edo diruz lagundutakoen edo Nafarroako Gobernuaren diru-laguntza zehatza dutenen kasuan.  


Araubide askeko ikasketetan eta Hizkuntza Eskola Ofizialetako ikasketetan, izaera osagarria dutenez, laguntzak irakaskuntza edo matrikula kontzeptuan soilik emango dira.


Ez zaizkie bekak edo laguntzak emango lanbide-jardueretarako gaitzen duen titulu akademikoa duten ikasleei, betiere, egingo dituzten ikasketen bidez maila edo gradu handiagoa lortzen ez bada (hau da, diplomatuaren titulu akademikoa izatea eta lizentziaturako ikasketak egitea (4. edo 5. maila, halakorik balego) edo Master ikasketak egitea).


Ez dira bekak edo laguntzak emango bigarren diplomatura, bigarren lizentziatura edo bigarren master ofiziala lortzeko.

